
				এই পাতাটির মুদ্রণ সংশোধন করা প্রয়োজন। 
KOS), छब्रिडवर्ष ।
হইয়াছিলেন। তখন ঐ রাজ্যে স্ত্রী-প্ৰাধান্য বর্তমান। পাণ্ডিয়ার অধীনে طبى *ffچ পল্পী ছিল। পাণ্ডিয়া আদেশ দিয়াছিলেন,-প্ৰতি পল্লী হইতে প্ৰতিদিন রাজকোষে অর্থ সরবরাহ হইবে । যে পল্লীর অধিবাসী পাণ্ডিয়ার আদেশ অমান্য করিবে, তাহারা দণ্ডিত হইবে। কথিত হয়, --পাণ্ডিয়ার পিতা তঁহাকে পাঁচ শত হস্তী, চারি সহস্ৰ অশ্বারোহী এবং এক লক্ষ ত্ৰিশ হাজার পদাতিক সৈন্য প্ৰদান করিয়াছিলেন। পাণ্ডিয়ার ब्रांछा भक्षेि-भूखांझ अड्डांद छिल नां ।
প্রকাশ-২০ পুৰ্ব্ব-খৃষ্টাব্দে পাণ্ড্য-রাজ পাণ্ডিয়ান, অগাষ্টাস সিজারের দরবারে রোমে দূত প্রেরণ করিয়াছিলেন। তখন রোমের সহিত দক্ষিণ-ভারতের বাণিজ্যও প্রবলভাবে চলিতেছিল। কিন্তু ২১৫ খৃষ্টাব্দে আলেকজান্দ্ৰিয়া বন্দরে কারাকালার হত্যার সঙ্গে সঙ্গে দক্ষিণ ভারতের সহিত রোমের বাণিজ্য একেবারে বন্ধ হইয়া যায়। সেই সময় হইতে পরবর্তী কিছুকাল পৰ্য্যন্ত পাণ্ড্য-রাজ্যের বিষয় কিছুই জানা যায় না।
তামিল-গ্রন্থে পাণ্ড্য-বাজ্যের বহু নৃপতির পরিচয় প্ৰাপ্ত হই। তঁহাদের অনেকেই অতি প্ৰাচীন। কিন্তু প্রত্নতাত্ত্বিকের মতে, পাণ্ড-রাজ্যোব ধারাবাহিক ইতিবৃত্ত-সঙ্কলনে তঁহাদের বিবরণ আদৌ কাৰ্য্যকারী নহে।
যাহা হউক, খৃষ্টীয় দ্বিতীয় শতাব্দীতে পাণ্ড্য-রাজ্যে নিদাম চেলিয়ান’ নামক রাজার পরিচয় অবগত হই। তিনি সিংহলের প্রথম গজবাহুর এবং কারিকল চোলের পৌত্র নেদুমুদি কিল্লির সমসাময়িক বলিয়া উক্ত হন। পণ্ডিতগণের মতে সিংহলের প্রথম গজবাহু। ১৭৩ খৃষ্টাব্দ হইতে ১৯১ খৃষ্টাব্দের মধ্যে বৰ্ত্তমান ছিলেন।
তখন পাণ্ড্যরাজ্যে সাহিত্যের বিশেষ উন্নতি-সাধন হইয়াছিল । “সাহিত্যসঙ্ঘ” সভার সভ্যগণ তখন উচ্চশ্রেণীর সাহিত্য রচনা করিতেন। তিৰুবল্লভেব ‘কুরল” প্রভৃতি গ্ৰন্থ এতৎপ্রসঙ্গে সবিশেষ উল্লেখযোগ্য ।
৬৪০ খৃষ্টাব্দে চৈনিক পবিব্রাজক হিউয়েনৎ-সাং দাক্ষিণাত্যে গমন করিয়াছিলেন। তখন পহলভিরাজ নরসিংহবৰ্ম্মণের বাজধানী কাঞ্চীতে (বর্তমান কঞ্জেভরাম ) হিউয়েনৎ-সাং কিছুকাল অবস্থিতি করেন। তখন দক্ষিণ ভারতে পল্লভরাজ নরসিংহবৰ্ম্মণ বিশেষ প্ৰতিষ্ঠান্বিত ছিলেন ।
পরিব্রাজক স্বয়ং পাণ্ড্যরাজ্যে গমন করেন নাই। তখন কাঞ্চীর বৌদ্ধগণ পাণ্ড্য-রাজ্য সম্বন্ধে আঁহাকে যে সকল তথ্য প্ৰদান করিয়াছিলেন, হুয়েনৎ-সাং তাহাই লিপিবদ্ধ করেন।
হিউয়েনৎ-সাঙের বর্ণনায় পাণ্ড্য-রাজ্য-“মলকুত” বা ‘মলকোট্য” নামে অভিহিত । কিন্তু ঐ রাজ্যের রাজধানীর নাম তাহার গ্রন্থে উল্লিখিত নাই। তখন পাণ্ড্যরাজ একজন সামন্ত মধ্যে পরিগণিত। সেই জন্যই বোধ হয় পরিব্রাজক তঁাহার বর্ণনায় পাণ্ড্য-রাজ্যের বিশেষ বিবরণ লিপিবদ্ধ করেন নাই। তখন মলকুতায় বৌদ্ধ-ধৰ্ম্মের প্রভাব খর্ব এবং প্রাচীন বিহার-সমূহ ধ্বংসমুখে নিপতিত হইয়াছে। তখন সেখানে হিন্দুধৰ্ম্মের প্রাধান্য প্রতিষ্ঠিত। পাণ্ড্যরাজ্য তখন হিন্দুর দেবমন্দিরে সুশোভিত। তখন দিগম্বর-সম্প্রদায়ের জৈনগণেরও অভাব ছিল না। তখন তন্ত্ৰত্য অধিবাসিকৃন্দ ব্যবসা-বাণিজ্যে নিমগ্ন ; শিক্ষা দীক্ষার প্রতি তাহদের তাদৃশ অনুরাগের পরিচয় পাওয়া যায় না।

				 এই পাতা শেষ সম্পাদিত হয়েছে ১৭:২৬টার সময়, ৮ নভেম্বর ২০১৬ তারিখে।

